
TILLAGA AÐ BREYTINGU Á LÖGUM FRÍ

65. Frjálsíþróttaþing, haldið í Skógarseli í Reykjavík 10. og 11. apríl, samþykkir breytingu á lögum FRÍ.

1) 16. grein laga FRÍ um hlutverk og verkefni stjórnar verði svohljóðandi (breytingar feitletraðar):

Hlutverk og verkefni stjórnar.
Hlutverk stjórnar FRÍ er eftirfarandi:
1. Að hafa yfirstjórn allra íslenskra frjálsíþróttamála milli Frjálsíþróttaþinga.
2. Að framkvæma ályktanir Frjálsíþróttaþingsins.
3. Að vinna að eflingu frjálsíþrótta í landinu.
4. Að annast erlend samskipti.
5. Að gefa út leikreglur og reglugerðir fyrir frjálsíþróttir, sem séu jafnan í samræmi við alþjóðareglur.
6. Að líta eftir því að lögum, reglugerðum og stefnum FRÍ, World Athletics, EAA og ÍSÍ sé fylgt.
7. Að úthluta þeim styrkjum til frjálsíþrótta, sem FRÍ fær til umráða.
8. Að staðfesta Íslandsmet í frjálsíþróttum.
9. Að staðfesta réttindi dómara.
10. Ráða framkvæmdastjóra sem stýrir skrifstofu FRÍ, ræður til hennar starfsfólk (í samráði við stjórn) og hefur á hendi alla daglega umsýslu.

Stjórninni er heimilt að skipa starfsnefndir til að sinna einstökum verkefnum eftir því sem hún telur nauðsynlegt hverju sinni. Starfstímabil nefnda skal aldrei vera nema fram að næsta Frjálsíþróttaþingi, nema að annað sé tekið fram í lögum þessum.

Eitt helsta hlutverk stjórnar er og hefur verið að ráða framkvæmdastjóra. Það hefur þó ekki verið fest í lög. Mælt er með þessari breytingu af þeim sökum.

